
	ՀՀ առողջապահության նախարարության (այսուհետ՝ ՀՀ ԱՆ) 04.06.2026թ. NԱԱ/06.1/18406-2026 գրությամբ ներկայացված ««Հայաստանի Հանրապետության 2026 թվականի պետական բյուջեի մասին» օրենքում վերաբաշխում, փոփոխություններ, Հայաստանի Հանրապետության կառավարության 2025 թվականի դեկտեմբերի 25-ի 
N 1910-Ն որոշման մեջ փոփոխություններ կատարելու և Հայաստանի Հանրապետության առողջապահության նախարարությանը գումար հատկացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Նախագծով նախատեսվում է 2026թ. 1-ին կիսամյակում ՀՀ ԱՆ-ին հատկացնել 9,270.3 մլն դրամ՝ ՀՀ 2026թ. պետական բյուջեով նախատեսված ՀՀ կառավարության պահուստային ֆոնդի միջոցների հաշվին՝ 2025թ.-ի դեկտեմբեր և 2026թ.-ի հունվար-մայիս ամիսներին առողջության ապահովման և բարելավման ծրագրերի շրջանակներում չապահովագրված անձանց մատուցված, սակայն ամբողջությամբ չֆինանսավորված բժշկական օգնության և սպասարկման ծառայությունների գերակատարումների գծով ձևավորված պարտավորությունների մասնակի մարման, ինչպես նաև առողջության համընդհանուր ապահովագրության գծով 2026թ.-ի պետական բյուջեով նախատեսված միջոցների ավելացման նպատակով: Ավելացումները նախատեսվում են ուղղել 2026թ. պետական բյուջեի «Առողջապահություն» բաժնի հետևյալ ծրագրեր/միջոցառումներին.
· 7,145.3 մլն դրամ՝ 1202 ծրագրի «11006. Առողջության համընդհանուր ապահովագրության ներդրմանն ուղղված լրացուցիչ միջոցառումներ» միջոցառմանը,
· 1,100.0 մլն դրամ՝ 1099 ծրագրի «11001. Առողջության առաջնային պահպանման բժշկական օգնության ծառայություններ» միջոցառմանը, 
· 320.0 մլն դրամ՝ 1200 ծրագրի «11003. Երեխաներին բժշկական օգնության ծառայություններ» միջոցառմանը, 
· 255.0մլն դրամ՝ 1200 ծրագրի «11003. Անպտուղ զույգերի համար վերարտադրողական օժանդակ տեխնոլոգիաների կիրառմամբ բժշկական օգնության ծառայություններ» միջոցառմանը, 	
· 250.0 մլն դրամ՝ 1201 ծրագրի «11001. Շտապ բժշկական օգնության ծառայություններ» միջոցառմանը, 
· 140.0 մլն դրամ՝ 1200 ծրագրի «11001. Մանկաբարձական բժշկական օգնության ծառայություններ» միջոցառմանը,
· 60.0 մլն դրամ՝ 1142 ծրագրի «11001. Դատաբժշկական և ախտաբանաանատոմիական բժշկական օգնության ծառայություններ» միջոցառմանը:
1. Նախագծի հիմնավորման համաձայն՝ լրացուցիչ ֆինանսավորման անհրաժեշտությունը պայմանավորված է մասնավորապես առողջության համընդհանուր ապահովագրության ներդրմամբ պայմանավորված ծառայությունների պահանջարկի աճով, հրապարակային օֆերտայի պայմաններում պայմանագրային սահմանափակումների բացակայությամբ և դրանց հետևանքով ձևավորված պարտավորություններով։
Միաժամանակ, Նախագծի հիմնավորմամբ չեն ներկայացվել պահանջվող 9,270.3 մլն դրամ լրացուցիչ ֆինանսավորման չափի մանրամասն հաշվարկ-հիմնավորումները, դրանց հիմքում դրված ենթադրությունները, կիրառված հաշվարկային մեխանիզմներն ու սակագները, ինչպես նաև ըստ միջոցառումների՝ փաստացի մատուցված ծառայությունների ֆինանսական և քանակական ծավալների, 2026թ.-ի պետական բյուջեով ճշգրտված հատկացումների, փաստացի կատարված ծախսերի և կանխատեսվող գերակատարումների վերաբերյալ տեղեկատվությունը։
Վերոնշյալ տեղեկատվության բացակայությունը հնարավորություն չի տալիս ՀՀ ֆինանսների նախարարությանն ամբողջական և հիմնավորված գնահատական տալ Նախագծով ներկայացված լրացուցիչ ֆինանսական միջոցների պահանջի հիմնավորվածության, կատարված հաշվարկների ճշգրտության, ինչպես նաև առաջարկվող ֆինանսավորման ծավալի վերաբերյալ։
Ընդ որում, լրացուցիչ պարզաբանման կարիք ունի մինչև 2026թ.-ի հունիսի 1-ը ձևավորված պարտավորությունների շուրջ 70 տոկոսի փոխհատուցման հանգամանքը:
Բացի այդ, առաջարկում ենք գնահատել մինչև 2026թ.-ի ավարտը կանխատեսվող լրացուցիչ ֆինանսական կարիքները և ներկայացնել դրանց ֆինանսական գնահատականները՝ համապատասխան հաշվարկ-հիմնավորումներով, ինչը հնարավորություն կտա գործող ֆիսկալ սահմանափակումների պայմաններում առավել ամբողջական գնահատել և կառավարել հնարավոր բյուջետային ռիսկերը։
2. ՀՀ կառավարության 25.12.2025թ. N 1974-Ն որոշմամբ (այսուհետ Որոշում) չապահովագրված անձանց առողջության ապահովման և բարելավման ծրագրերի շրջանակներում մատուցվող բժշկական օգնության և սպասարկման ծառայությունների գծով գերակատարումների ռիսկերը կառավարելի դարձնելու նպատակով Որոշման 3-րդ հավելվածի 14-րդ կետի 2-րդ ենթակետով ծառայությունները մատուցվում են հերթագրման եղանակով, երբ մատուցված ծառայությունների ընդհանուր արժեքը գերազանցում է․
ա․ տվյալ ենթամիջոցառման մասով առաջին եռամսյակի համար (աճողական) հատկացված գումարը 30%-ով,
բ․ տվյալ ենթամիջոցառման մասով առաջին կիսամյակի համար (աճողական) հատկացված գումարը 20%-ով,
գ․ սկսած երրորդ եռամսյակից, եթե հաշվետու ամսվա վերջի դրությամբ գերազանցում է տվյալ եռամսյակի համար հատկացված միջոցները 1/3-ի չափով:
Սակայն Նախագծով չի բացահայտվում, թե ինչու ՀՀ ԱՆ-ի կողմից հերթագրումը համապատասխան դեպքերում ամբողջությամբ չի իրականացվել վերը նշված ընթացակարգերով (1-ին եռամսյակից), ինչը հանգեցրել է ՀՀ պետական բյուջեից լրացուցիչ ֆինանսական միջոցների հատկացման անհրաժեշտության: 
3. Առողջության համընդհանուր ապահովագրության ներդրման միջոցառման գծով պահանջվող 7,145.3 մլն դրամ լրացուցիչ ֆինանսավորման վերաբերյալ հայտնում ենք, որ Նախագծի հիմնավորմամբ բացակայում է ապահովագրության շահառուների թվաքանակի, կառուցվածքի և դրանց աճի միտումների վերաբերյալ ամբողջական վերլուծությունը։ Մասնավորապես, չի ներկայացվել շահառուների թվաքանակի փոփոխության ազդեցությունը լրացուցիչ ֆինանսավորման պահանջի ձևավորման վրա: Հաշվի առնելով այն հանգամանքը, որ ներկա փուլում, ՀՀ պետական բյուջեից Առողջության համընդհանուր ապահովագրության գծով ծախսերի փոփոխությունը կարող է պայմանավորվել միայն շահառուների թվաքանակով, նշված տեղեկատվության բացակայությունը անհնար է դարձնում ներկայացված 7,145.3 մլն դրամ լրացուցիչ ֆինանսական պահանջի հիմնավորվածության գնահատումը։
4. Նախագծի հիմնավորմամբ նշվում է, որ շտապ օգնության ծառայության գծով լրացուցիչ 250.0 մլն դրամ ֆինանսական միջոցների պահանջը պայմանավորված է որոշ ծառայությունների գների բարձրացմամբ: Մինչդեռ լրացուցիչ հիմնավորման կարիք ունի՝ թե որ ծառայությունների գծով կամ իրավական հիմքով են վերանայվել գները: Առաջարկում ենք ներկայացնել նաև շտապ օգնության ծառայությունների գների բարձրացման ֆինանսատնտեսական հաշվարկ-հիմնավորումները, ներառյալ՝ նախկին և նոր սակագների համեմատականը:
5. Նախագծով նախատեսվում է դատաբժշկական և ախտաբանաանատոմիական բժշկական օգնության ծառայությունների գծով հատկացնել լրացուցիչ 60.0 մլն դրամ, սակայն Նախագծի հիմնավորման մեջ բացակայում է որևէ բովանդակային կամ քանակական բացատրություն կարիքի առաջացման վերաբերյալ։ Բացի այդ, հարկ է նշել, որ Նախագծի Հավելվածներ NN 4 և 5-ում այս միջոցառման գծով արդյունքային (ոչ ֆինանսական) ցուցանիշների փոփոխություն չի նախատեսվում:
Հավելենք նաև, որ 2025թ.-ին դատաբժշկական և ախտաբանաանատոմիական բժշկական օգնության ծառայություններ սակագների բարձրացման ֆինանսական ազդեցությունն արդեն իսկ ներառված է 2026թ. պետական բյուջեով այդ ծառայությունների գծով նախատեսված հատկացումներում: 
Ելնելով վերոգրյալից և հաշվի առնելով, որ Նախագծով պահանջվող գումարը որևէ կերպ հաշվարկներով հիմնավորված չէ՝ հայտնում ենք, որ Նախագծերի վերաբերյալ վերջնական դիրքորոշում հնարավոր կլինի ներկայացնել պահանջվող տեղեկատվության առկայության դեպքում։

	










































 ԸՆԴՈՒՆՎԵԼ Է:
Կառավարության որոշման նախագծի փաթեթին կից ներկայացվում են հաշվարկ հիմնավորումները:



















Մինչև հունիսի 1-ը Առողջության ապահովման և բարելավման ծրագրերի շրջանակներում մատուցված աշխատանքների դիմաց պարտքերի 30%-ը կփոխհատուցվի «Ոչ վարակիչ հիվանդությունների բժշկական օգնության ապահովում» և «Սոցիալապես անապահով և առանձին խմբերի անձանց բժշկական օգնություն» ծրագրերում իրականացվող ներքին վերաբաշխումների արդյունքում։
 Կառավարության որոշման նախագծի փաթեթին կից ներկայացվում են հաշվարկ հիմնավորումները:




ՉԻ ԸՆԴՈՒՆՎԵԼ:
Նախագծով իրականացվող փոփոխությունները վերաբերվում են.
1. 1099 - 11001 «Առողջության առաջնային պահպանման բժշկական օգնության ծառայություններ»,
2. 1142 - 11001 «Դատաբժշկական և ախտաբանաանատոմիական բժշկական օգնության ծառայություններ», 1200 - 11001 «Մանկաբարձական բժշկական օգնության ծառայություններ», 1200-11003 «Անպտուղ զույգերի համար վերարտադրողական օժանդակ տեխնոլոգիաների կիրառմամբ բժշկական օգնության ծառայություններ», 1201 - 11001 «Շտապ բժշկական օգնության ծառայություններ» միջոցառումներին, որոնց շրջանակներում ծառայությունները մատուցվում են առանց հերթագրման սկզբունքի կիրառման։
3. Իսկ 1200-1003 «Երեխաներին բժշկական օգնության ծառայություններ» միջոցառման շրջանակներում ծառայությունները (բացառություն՝ 1212-նորածինների սքրինինգների անցկացման քառանիշից) հերթագրման մեխանիզմը հնարավոր չէր կիրառել, քանի որ միջոցառման համար մնացորդայի ֆինանսական միջոցներ առակա չէին։

ԸՆԴՈՒՆՎԵԼ Է: Կառավարության որոշման նախագծի փաթեթին կից ներկայացվում են հաշվարկ հիմնավորումները:





ԸՆԴՈՒՆՎԵԼ Է: Կառավարության որոշման նախագծի փաթեթին կից ներկայացվում են հաշվարկ հիմնավորումները:


ՉԻ ԸՆԴՈՒՆՎԵԼ:
[bookmark: _Hlk232609975]Հաշվի առնելով այն, որ 2026 թվականի բյուջեն հաստատվել 831 մլն դրամի չափով, իսկ 2025թ-ի փաստացի կատարողականը կազմել է 986,9 մլն դրամ, միաժամանակ միջոցառման 2025թ դեկտեմբեր- 2026թ ապրիլ ամիսների կատարողականը արդեն իսկ կազմել է 440 մլն դրամ, ուստի հետագա կատարողականների փոխհատուցման համար հավելյալ հարկավոր է լինելու 160-170 մլն դրամ, որի մի մասն է ներկայացված սույն նախագծում ընթացիկ ամիսների կատարողականների համար:


	Առողջապահության նախարարություն
